
GOUVÈNÈ CUOMO ANONSE SIBVANSYON $1,2 MILYON DOLA POU FÒMASYON NAN DJÒB  

 

Sibvansyon yo Pral Disponib pou Biznis ki Anboche Nouyòkè ki nan Chomaj Pandan Lontan  

 

Plis Pase 1.200 Nouyòkè Deja Jwenn Djòb nan Pwogram Sibvansyon pou Fòmasyon nan Djòb 

 

Jodi a, Gouvènè Andrew M. Cuomo te anonse $1,2 milyon dola nan sibvansyon pou fòmasyon nan djòb 

toujou disponib pou biznis ki anboche Nouyòkè ki nan chomaj pandan lontan. Efò sa a se pati yon 

kanpay pou ede moun, ki pa t ap travay pandan 26 semèn oswa plis tan, konekte avèk djòb ki disponib 

nan rejyon yo. Jiska prezan, plis pase 600 biznis pran avantaj pou apeprè $8,2 milyon dola nan prim 

ankourajman fòmasyon On-the-Job pou anboche plis pase 1.200 moun toupatou nan eta a. 

 

Gouvènè Cuomo di konsa, “Eta a ap itilize tout zouti ki disponib pou redui chomaj la san pran souf, epi 

pou asire chak Nouyòkè gen opòtinite pou jwenn yon djòb ki peye byen, alontèm epi ki estab. Avèk 

sibvansyon nan djòb sa yo, nou bay prim ankourajman pou biznis yo pou yo anboche epi fòme Nouyòkè 

yo ki te nan chomaj pandan omwen mwatye yon ane, pou bay avantaj pou moun k ap chèche djòb ak 

konpayi yo. Mwen ankouraje biznis ki enterese yo pou yo pran avantaj sibvansyon sa yo ak Nouyòkè k ap 

chèche nouvo opòtinite yo pou yo ale nan yon Sant Karyè Eta New York pou analize plizyè kalite sèvis 

plasman nan travay ki disponib.” 

 

Eta a ap bay èd apati semèn sa a pou ede Nouyòkè ki te nan chomaj pandan 26 semèn oswa plis pou 

jwenn èd pou travay. Depatman Travay pral voye yon imèl ba Nouyòkè sa y. Imèl la ap gen ladan yon 

sondaj senp y ap itilize pou ede deziyen sèvis rechèch travay pou chak moun ki reponn epi pou envite yo 

nan youn nan 96 Sant Karyè Eta New York pou sèvis pèsonalize sa yo. 

 

Manm Komisyon Travay Eta a, Peter M. Rivera, di konsa, “Sitou si ou pa t ale nan yon Sant Karyè Eta 

New York pandan kèk tan, mwen kontan anpil poutèt ou vin wè sa ki tounèf epi pou kite yon espesyalis 

Sant Karyè ede ou nan rechèch w ap fè pou jwenn yon  djòb. Nou p ap sispann bay èd jouk lè ou fè sa.” 

 

Steve Pesta, Pwopriyetè Awards by Walsh's & Creative Marketing Inc. nan Cohoes, di konsa, “Dènyèman 

mwen te gen de opòtinite pou pran avantaj fòmasyon nan djòb nan Eta New York lè mwen t ap anboche 



Haitian Creole 

nouvo anplwaye yo. Nan toulède eksperyans yo, mwen te jwenn pwogram sa a itil anpil. Toudabò, antan 

pwopriyetè yon ti biznis, ou pè anboche yon moun paske li pran anpil tan pou fòme moun nan pou 

pozisyon an; li pi fasil pou fè li poukont ou. Avèk pwogram sa a, li fè li pi fasil pou yon ti biznis pran yon 

chans pou anboche yon moun epi pou anseye moun nan yon nouvo metye oswa pòs travay. Mwen ta 

ankouraje nenpòt ti biznis pou pran avantaj pwogram sa a.” 

 

Linda McKay, Manadjè  Resous Imèn ak Ofisye Sekirite Bilding pou Dielectric Laboratories, Inc. nan 

Cazenovia, di konsa, “Sibvansyon NEG/OJT se yon bon jan avantaj pou Dielectric Laboratories. Antan yon 

patwon nan Konte Madison, nou te gen kèk pwoblèm pou jwenn bon jan kandida pou pòs travay ki lib 

yo. Working Solutions se yon bon patnè nan chèche bon kandida yo. Pòsyon ki pi enteresan nan nenpòt 

nouvo anplwaye se kantite tan ak depans pou fòme nouvo anplwaye a. Sibvansyon se yon kokennchenn 

èd avèk depans pou fòmasyon an, epi nou gen chans pou anplwaye nou anboche yo toujou rete travay 

avèk nou epi nou espere y ap rete anplwaye pandan lontan. Dielectric ap kontinye asosye avèk Working 

Solutions pandan biznis nou ap grandi.” 

 

Travis Rivera, Production Assistant and Coffee Roaster Trainee at Java Love Coffee Roasting Co., LLC nan 

Kauneonga Lake, di konsa, “Mwen te sou sibvansyon an apati mwa novanm 2012 pandan 6 mwa epi 

kounye a nou avèk Java Love Coffee Roasting Co prèske yon ane apre. Nan moman sa a, mwen te kontinye 

aprann epi grandi, pou vanse ant asistan pwodiksyon ak manadjè griyaj. Eksperyans mwen te gen anpil 

valè. Mwen te nan chomaj lontan epi kounye a mwen non sèlman ap touche yon bon salè epi sipòte fanmi 

mwen, mwen gen yon bon ansanm ladrès nan griye kafe epi mwen gen konfyans nan konpetans mwen. 

Mwen envesti tèt mwen pi plis epi mwen gen rekonesans pou sibvansyon an, kominote mwen ak Java Love 

pou tèt li ban mwen opòtinite sa a mwen konnen mwen pa t janm genyen.” 

 

Lance Bennett, Manadjè Enstalasyon nan Human Technologies Corporation nan Utica, di konsa, “Lè 

mwen t ap travay pou dènye 40 ane yo, mwen pa t espere pòs travay mwen ta elimine toudenkou nan 

travay anvan mwen. Lè mwen te anrejistre nan Working Solutions ki nan Herkimer, yo te ban mwen 

resous pou jwenn yon nouvo djòb, lè mwen te patisipe nan sesyon enfòmasyon ak nan èd pèsonèl. Apre 

mwen pa t ap travay pandan 4 mwa, yo te ofri mwen yon pòs travay nan Human Technologies 

Corporation nan Utica. Mwen te ezite anpil pou kòmanse yon nouvo djòb, ansanm avèk aprantisaj yon 

nouvo biznis. Ekip ki nan HTC te itil mwen anpil nan ban mwen fòmasyon ak zouti pou fè yon tranzisyon 

san pwoblèm nan mendèv la. Nan prèske tout sitiyasyon deplezan pou gen pòs travay ou elimine te vin 

yon eksperyans yon sèl fwa nan lavi a lè mwen te chèche epi jwen yon nouvo pòs travay, sèlman ki 

reyalizab avèk èd epi fòmasyon yo ban mwen nan pwogram OJT.” 

